ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈՒՆԻՍԻ 1-Ի N1053-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


1.	Անհրաժեշտությունը՝
Սույն որոշման նախագծի անհրաժեշտությունը պայմանավորված է այն հանգամանքով, որ ՀՀ կառավարության 2006 թվականի հունիսի 1-ի «Հայաստանի Հանրապետության Սյունիքի մարզի Գորիսի քաղաքային համայնքի վարչական սահմանների նկարագիրը հաստատելու և Գորիսի քաղաքային համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 1053-Ն որոշմամբ Գորիս քաղաքի ֆուտբոլի դաշտը կից ենթակառուցվածքներով, 1.47 հեկտար ընդհանուր տարածքով, անհատույց սեփականության իրավունքով փոխանցվել է համայնքին, որոշման մեջ նշելով որպես բնակավայրերի ընդհանուր օգտագործման փողոց-հրապարակ՝ չմասնավորեցման ագելքով.
Որոշման նախագծի ընդունմամբ համայնքին անհատույց սեփականության իրավունքով փոխանցված 1.47 հեկտար հողամասերից (093-036` 1.28հա, 828-001-ից՝ 0.19 հա, 829-001-ից՝0.003հա), կհանվեն որոշմամբ կիրառված չմասնավորեցման արգելքը և հողամասերը կօտարվեն «Հայաստանի մանուկներ» բարեգործական հիմնադրամին՝ բարեգործական որակված «Գորիսի համայնքային զարգացում» ծրագրի մարզական բաղադրիչի ստեղծման համար:
Նշված 1.47 հեկտար հողամասերի գործառնական նշանակությունները փոփոխվել և դասվել են բնակավայրերի հասարակական կառուցապատման հողերի շարքը Գորիս համայնքի ղեկավարի որոշումներով՝ հիմք ընդունելով լիազոր մարմինների հետ համաձայնեցման մասին ՀՀ քաղաքաշինության կոմիտեի նախագահի 19.12.2024թ. N01/11.1/20232-2024  (1.38601 հա) և 24.01.2025թ. N01/11.2/1136-2025 (0.08628 հա) գրությունները:
Հաշվի առնելով, որ համայնքների վարչական սահմանները նկարագրված են «Վարչատարածքային բաժանման մասին» օրենքով, ուստի Նախագծի առանձին կետերով փոփոխություն է նախաձեռնվում  Որոշման վերնագրում և ուժը կորցրած է ճանաչվում Որոշման 1-ին կետը.
Միաժամանակ հաշվի առնելով Տարածքային զարգացման և շրջակա միջավայրի նախարարական կոմիտեի 2023 թվականի հուլիսի 18-ի նիստի N ԿԱ/213-2023 արձանագրության 1-ին կետի 1-ին ենթակետով Տարածքային կառավարման և ենթակառուցվածքների նախարարությանը ներկայացված առաջարկությունը՝ Նախագծով նոր շարադրությամբ խմբագրել ձևաչափով տարբերվող և ինկորպորացիայի չենթարկվող N 4 հավելվածը:
2.	Ընթացիկ իրավիճակը և խնդիրներ՝
ՀՀ օրենսդրությամբ սահմանված կարգով ունենալով հաստատված քաղաքաշինական փաստաթղթեր, որով հողամասերն ըստ էության նախատեսված են Հողային օրենսգրքի 60-րդ հոդվածով չնախատեսված գործունեություն իրականացնելու համար, սակայն դրանք ՀՀ կառավարության 01.06.2006թ. N1053-Ն որոշման մեջ նշվել են որպես չմասնավորեցվող, ինչի արդյունքում հնարավոր չէ ՀՀ օրենսդրությամբ սահմանված կարգով տնօրինել, տիրապետել և օգտագործել համայնքային սեփականության հողամասերը:
3.	Կարգավորման նպատակը և բնույթը՝
Գորիս քաղաքի որոշ թաղամասերում հողօգտագործման խնդիրների կարգավորում, անշարժ գույքերի գույքային իրավունքների պետական գրանցում, հողային տվյալների ճշգրտված հաշվառում:
4.   Նախագծի մշակման գործընթացում ներգրավված ինստիտուտները և անձիք՝
	ՀՀ  Սյունիքի մարզպետի աշխատակազմ
5.Ակնկալվողարդյունքը՝
Համայնքը հնարավորություն կստանա ՀՀ օրենսդրությամբ սահմանված կարգով տնօրինել, տիրապետել և օգտագործել իր սեփականությունը հանդիսացող հողամասերը՝ իրականացնելով «Հայաստանի մանուկներ» բարեգործական հիմնադրամի կողմից նախաձեռնված  բարեգործական որակված «Գորիսի համայնքային զարգացում»ծրագիրը:
6.	ՀՀ կառավարության որոշման ընդունմամբ պետական բյուջեում եկամուտների և ծախսերի ավելացման կամ նվազեցման մասին՝
 «Հայաստանի Հանրապետության կառավարության 2006 թվականի հունիսի 1-ի N1053-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:
7. Կապը ռազմավարական փաստաթղթերի հետ՝
Նախագծի ընդունումը բխում է Հայաստանի Հանրապետության կառավարության (2021-2026թթ.) ծրագրի «Ենթակառուցվածքների զարգացում», «Տարածքային կառավարում և տեղական ինքնակառավարում» բաժիններից:





